Vendim i Késhillit té Ministrave nr. 667, daté 29.7.2015

Pér organizimin dhe funksionimin e Drejtorisé sé Pérgjithshme té Akreditimit

Né mbéshtetje té nenit 100 té Kushtetutés dhe té pikés 8, té nenit 4, té ligjit nr. 116/2014, “Pér
akreditimin e organeve té vlerésimit té konformitetit né Republikén e Shqipérisé”, me propozimin e
ministrit té Zhvillimit Ekonomik, Turizmit, Tregtisé dhe Sipérmarrjes, Késhilli i Ministrave

VENDOSI:

1. Drejtoria e Pérgjithshme e Akreditimit (DPA) menaxhon sistemin e akreditimit té organeve té
vlerésimit té konformitetit né sferén e detyrueshme dhe até vullnetare né Republikén e Shqipérisé.

2. Selia e Drejtorisé sé Pérgjithshme té Akreditimit éshté né Tirané.
3. Drejtoria e Pérgjithshme e Akreditimit nuk ka degé territoriale.

4. Drejtoria e Pérgjithshme e Akreditimit operon né pérputhje me standardet kombétare, evropiane dhe
ndérkombétare, rregulloret, udhézuesit dhe kérkesat pér akreditim.

5. Drejtoria e Pérgjithshme e Akreditimit siguron qé i gjithé aktiviteti i saj akreditues té kryhet né interes
publik dhe kérkon pérfshirjen e balancuar dhe té ndershme té té gjitha paléve té interesuara né punén e
saj.

6. DPA-ja ka detyrim plotésimin né ményré té vazhdueshme té kérkesave té neneve 9, 10 dhe 11, té
ligjit nr. 116/2014, “Pér akreditimin e organeve té vlerésimit té konformitetit né Republikén e
Shqipérisé”. Né ményré té rregullt, brenda 10 (dhjeté) ditésh nga data e miratimit té drejtorit té
Pérgjithshém, DPA-ja i dérgon ministrisé: - dokumentin pér politikén dhe objektivat e cilésisé; - t& dhéna
pér objektivat vjetoré; - raportin vjetor né lidhje me ankesat dhe apelimet; - raportin vjetor té Bordit té
Akreditimit. DPA-ja i dérgon ministrisé, né ményré té rregullt, brenda 10 (dhjeté) ditésh nga data e
publikimit né fagen e vet zyrtare:

- raportin vjetor; - raportimin vjetor né lidhje me shkallén e kénaqésisé sé klientéve me procesin e
akreditimit.

7. Plotésimi i kérkesave té neneve 9, 10 dhe 11, té ligjit nr. 116/2014, “Pér akreditimin e organeve té
vlerésimit té konformitetit né Republikén e Shqipérisé”, vlerésohet edhe népérmjet auditimeve té
kryera nga Drejtoria e Auditit né ministri.

8. DPA-ja informon ministriné, brenda 5 (pesé) ditéve pune, pér rezultatet e ¢do vlerésimi té ndérsjellé
té kryer nga Organizata Evropiane pér Akreditim.

9. DPA-ja informon ministriné ¢do tre muaj pér trajtimin e ankesave e té apelimeve né lidhje me
akreditimin.



10. Drejtoria e Pérgjithshme e Akreditimit bashképunon me ministrité e linjés pér pérgatitijen e
rregullave teknike pér té siguruar respektimin e parimeve té akreditimit.

11. DPA-ja merr pjesé né veprimtariné e organizatave evropiane dhe ndérkombétare té akreditimit, si
dhe né veprimtarité e organizmave evropiané té organeve té miratuara.

12. DPA-ja bashképunon me institucionet publike dhe subjektet private, vendase ose té huaja, né
mbéshtetje té veprimtarisé sé saj.

13. DPA-ja informon organizatat evropiane dhe ndérkombétare té akreditimit dhe anétarét e saj pér
hartimin e legjislacionit té ri né fushén e akreditimit ose qé kané lidhje me akreditimin né Shqipéri.

14. DPA-ja, brenda 30 (tridhjeté) ditéve nga data e marrjes sé informacionit, njofton organet
pérgjegjése té dhénies sé miratimit pér ¢cdo dokument té pérditésuar dhe té publikuar né nivel evropian,
gé ka lidhje me akreditimin.

15. Organet e vlerésimit té konformitetit, té regjistruara né Shqipéri dhe té akredituara nga organizma
akreditues té huaj, informojné DPANné brenda muajit janar té ¢do viti pér statusin e tyre té akreditimit.
16. Pér qéllime té miratimit, organi i vlerésimit té konformitetit, i akredituar nga njé organizém
akreditues i huaj, i kérkon DPA-sé pajisjen me dokument njohjeje pér certifikatén e akreditimit dhe
dokumentet shoqgéruese té certifikatés.

17. Organi i vlerésimit té konformitetit gé vepron né fushén vullnetare ose té detyruar, i interesuar pér
akreditim, aplikon drejtpérdrejt teDPA-ja. Né procesin e vlerésimit pér akreditim, aplikanti u pérgjigjet
kritereve té akreditimit dhe né vecanti standardeve e udhézuesve té nxjerré nga organizmat
ndérkombétaré té akreditimit.

18. Organi i vlerésimit té konformitetit, gé kérkon té akreditohet, pér géllime miratimi aplikon pér
akreditim, né bazé té kritereve té pércaktuara né pikén 15, té kétij vendimi, si dhe né bazé té rregullave
e kérkesave té vecanta teknike, gé lidhen me dhénien e miratimit.

19. DPA-ja informon organet pérgjegjése té dhénies sé miratimit né lidhje me kérkesén pér akreditim
dhe vendimet pér statusin e akreditimit té organeve, té cilat kérkojné té jené apo jané té miratuara.

20. DPA-ja ka logon e saj té regjistruar né Drejtoriné e Pérgjithshme té Markave dhe Patentave. DPA-ja i
jep té drejtén organeve té akredituara prej saj té pérdorin simbolin e akreditimit. Simboli i akreditimit
pérbéhet nga logoja e DPA-sé dhe numri i akreditimit. DPA-ja publikon rregullat e pérdorimit té simbolit
té akreditimit.

21. Akreditimi jepet pér njé afat kohor katérvjecar.

22. Pér organet e miratuara, mbikéqyrja e akreditimit nga DPA-ja bashkérenditet me até té organeve
pérkatése pérgjegjése, kur kéto kryejné vlerésimet periodike té statusit té miratimit. Nése ka
informacion se njé organ i akredituar, i miratuar ose jo, nuk plotéson mé kushtet e akreditimit,
mbikéqyrja mund té kryhet né ¢do kohé edhe pa lajmérim.



23. Né rastet kur DPA-ja konstaton njé pérdorim té gabuar té simbolit té miratimit, ajo lajméron organin
pérgjegjés pér miratimin.

24. Ngarkohen Ministria e Zhvillimit Ekonomik, Turizmit, Tregtis€ dhe Sipérmarrjes dhe Drejtoria e
Pérgjithshme e Akreditimit, pérkatésisht, pér ndjekjen dhe zbatimin e kétij vendimi. Ky vendim hyn né
fuqi pas botimit né Fletoren Zyrtare.

